
Lingómbá Lipengwisami,

Na Mokili

 Yesu Klisto, Mwana na Ye, pe Apésá biso biloko nyonso
ofélé kati na Klisto. Tozongiseli Yo matondi, Nkolo, mpo

na matómba oyo tozui na nzela na Mbeka monene oyo ya likoló
koleka, oyo Yesu apesaki mpo na biso na Kalvari, oyo ezóngísá
biso na bondeko pe na ngolu elongo na Yo, mpo tózua libondisi
ya koyeba éte ekomámá: “Soki boumeli kati na Ngai, pe Maloba
na Ngai kati na bino, bokoki kosenga nyonso oyo bolingi, pe
ekopesamela bino.” Sikawa, tozongisi matondi mpo na yango, pe
tosengi éte Ópesa biso kondima mpo tóndima yango ná nyonso
oyo ezali kati na biso.
2 Sikawa tiká éte tótia pembeni, Nkolo, lotómo nyonso ya
lelo, mitungisi nyonso ya bomoi oyo, bandá na sinzili kino na
mokengeli, mpo eloko mosusu ézala te na makanisi na biso na
ngonga oyo, bobele kozela, koyoka na limemia mpo na Molimo
Mosantu kolobela biso, mpo tókoka kosala likambo moko ya
malamu, koyeba mingi koleka na ntina na Yo, na kosangana biso
elongo. Mpamba te, Nkolo, ya solo, yango nde ntina oyo toyei
na mokolo oyo ya molunge boye. Lobelá biso na nzela na Liloba
na Yo ya bomoi, pe tiká te Liloba ya bomoi éfanda kati na biso
pe éumela kati na biso, mpo tókoka kozua lolenge pe tókóma,
lokola mokili te, kasi tóbóngwana na boyeisami sika ya milimo
na biso, na lolenge ya Mwana na Nzambe. Oh, mitema na biso
ezali kolénga ntango tokanisi, pe esengo etondi meké na bomoto
na biso ya kati, koyeba éte tokoki kobengama bana mibali
pe bana basi ya Nzambe. Tokómi mpenza pembeni na Boyei
na Ye ya mibale, bikólo pe bokonzi nyonso ezali kotengatenga
liboso na biso, biloko nyonso ya mokili ezali kobulungana, kasi
toyebi éte mokolo moko Ye akoya pe akomema biso na Bokonzi
oyo ekozaláká na suka te, to, ekoninganáká mokolo moko te.
Pe kokanisa éte tozali sikawa ba—bato ya Bokonzi yango! E
Nzambe, katá ngenga ya mitema pe ya matoi na biso lelo, na
nzela—na nzela na Molimo Mosantu, na kosukolama na mai ya
Liloba. Mpo tosengi yango na Nkombo na Ye pe mpo na nkembo
na Ye. Amen.
3 Nakosepela kobanda liteya yango na ntongo oyo. Mpo,
nalingaki kolobela na ntina na likambo moko ya mwa bokeseni
soki tolingaki kobondela mpo na babeli, kasi tolobaki éte
bakálati ya mabondeli elingaki kokabolama na ngonga ya
mwambe, kino ngonga ya mwambe na ndambo to ngonga ya
libwa. Pe ngai…Billy ayaki na ndako eleki mwa miníti moke
pe alobaki éte bato bazalaki mpenza te awa, boye akaboli

bakálati ya mabondeli te. Boye toko…nakanisaki éte názua
liteya oyo, mpo na kosémbola losambo. Pe nalingi koteya likolo
na: Lingómbá Lipengwisami, Na Mokili. Nalingi kotánga eteni
moko sikawa na Búku ya Basambisi, mokapo ya 16, kobanda na
molongo ya 10.

PeDelila alobaki na Samson, Tala, osakani na ngai, pe
olobeli ngai lokuta: sikawa yebisa ngai, nabondeli yo, na
esika nini bakoki kokanga yo.
Pe alobaki na ye, soki okangi ngai basinga ya sika

oyo basalela naino te, nakolemba mpenza, pe nakokóma
lokola moto nyonso.
Na yango, Delila azuaki basinga ya sika pe akangaki

ye na yango, pe alobaki na ye, Bafilistia bayeli yo,
Samson. Nzoka bato mosusu babombanaki na chambre.
Pe akataki yango lokola singa ya elamba pe elongwaki
na maboko na ye.
Pe Delila alobaki na Samson, Kino sikawa osakani

na ngai, pe olobeli ngai lokuta: yebisa ngai na esika
nini bakoki kokanga yo. Pe Samson alobaki na ye, Soki
otongí…matongí nsambo ya motó na ngai, na elamba.
Bongo, Delila akangisaki yango na mwa nzete,

pe alobaki na ye, Bafilistia bayeli yo, Samson. Pe
alamukaki nampongi, pe alongolaki mwa nzete pemwa
etongelo ná elamba.
Pe alobaki na ye, Okoki koloba ndenge nini, Nalingi

yo, wana na motema na yo ezali epai na ngai te?
osakani na ngai mbala misato oyo, pe oyebisi ngai…
soki makasi mingi oyo ozali na yango euti wapi; pe
oyebisi ngai te soki makasi mingi oyo ozali na yango
eutaka wapi.
Pe esalemaki ete, lokola azalaki ntango nyonso kotia

ye mbamba na maloba na ye pe kotungisa ye, molimo ya
Samson etungisamaki lokola ákufa;
Pe afungolelaki ye motema, pe alobaki na ye, Razwáre

eleká ata mokolo moko te na motó na ngai; mpo nazali
Monaziri ya Nzambe banda na libumu ya mama na ngai:
soki bakati ngai suki, makasi na ngai pe ekotika ngai, pe
nakolemba solo pe nakokóma lokola bato mosusu.
Pe ntango Delila amonaki ete afungoleli ye motema

na ye mobimba, atindaki ete bábénga…mikóló ya
Bafilistia, alobaki, Bómata mbala oyo, mpo afungoleli
ngai motema na ye mobimba. Pe mikóló ya Bafilistia
bamataki epai na ye, balukaki mbongo, to bayaki na
mbongo na loboko na ye.
Pe alalisaki Samson mpongi na mabólóngó na ye;

pe abengaki mobali moko, mobali yango akataki ye



LINGÓMBÁ LIPENGWISAMI, NA MOKILI 3

matongí nsambo ya suki na ye; pe…abandi kotungisa
ye, pe makasi na ye etikaki ye.
Pe alobaki, Bafilistia bayeli yo, Samson. Pe alamukaki

na mpongi, pe alobaki, nakobima lokola na mbala ya
liboso, pe nakomilongola. Kasi ayebaki te ete YAWE
autaki kotika ye.

4 Sikawa nalingi kotánga,mpo namotó ya liteya oyo, ekomámi
na Búku ya Emoniseli, mokapo ya 2, kobanda na molongo ya 21
kino 23.

Pe napesaki ye ntangompo ábóngolamotema ete átíka
pité na ye; kasi abongolaki motema te.
Tala, nakobwaka ye nambeto, pe baoyo basalaka na ye

ekobo, kati naminyokomonene, soki babongoli mitema
te ete bátíka misala na ye.
Pe nakoboma bana na ye na liwa; pe mangomba

nyonso ekoyeba ete ngai natalaka makanisi ya mitema:
pe nakopesa bino moto na moto na kolanda misala na
bino.
Tiká éte Nkolo ábakisa mapamboli na Ye na litángi ya

Liloba na Ye.
5 Samson, lokola lingómbá mpenza, abandaki malamu.
Abandaki na nzela malamu. Abandaki, pe babengaki ye elombé
moto na nguya. Abandaki na kosalela Nkolo, na kobateláká
Maloba na Ye pe kosalelaká Mibeko na Ye. Pe wana ezalaki
mwa moke lokola lingómbá. Ebandaki, ndenge tokokaki koloba,
na elobeli ya mokili, ebandaki na lokolo ya malamu. Ebandaki
na kotósa Mibeko na Nkolo. Pe na ntango nyonso oyo Samson
azalaki kolandaNkolo, Nkolo azalaki kosalela Samson.
6 Mpamba te, Nzambe akoki kobatela moto nyonso pe kosalela
moto nyonso oyo akolanda Ye, mpowana nde lolenge yaNzambe.
Kasi na ntango oyo tokei pembeni, mosika na makambo ya
Nzambe, na ntango wana Nzambe akoki lisusu kosalela biso
te. Na ntango oyo tokolanda Mibeko ya Nzambe na semba
mpenza, Na ntango oyo tokotikala kati na mikandá ya Biblia pe
tokosambela na lolenge ya Liloba oyo ekomami, kosambela Ye na
Molimo pe na Solo ya Liloba, na ntango wana nde Nzambe akoki
kosalela moto nyonso. Kasi na ntango oyo bakamati mokano
ya kobaluka mpo na kolanda eloko mosusu, na ntango wana
Nzambe akoki lisusu kosalela moto yango te.
7 Boye, Samson azali etaliseli moko—moko monene mpenza ya
lingómbá ya lelo. Ntango lingómbá ebandaki, Nzambe akokaki
kosalela lingómbá, mpo lingómbá ezalaki kolanda na semba
mpenza Mibeko ya Nkolo, ezalaki kobatela Malako na Ye pe
Mitíndo na Ye nyonso, pe kokokisa Mibeko na Ye nyonso. Pe
Nzambe azalaki elongo na lingómbá. Kasi emonani lokola éte
bolembu ezui esika kati na lingómbá.

8 Bóbósana te, tozali na piknik te, kasi tozali na esika
ya etumba. Bato mingi bakanisaka éte kaka ntango bakómi
Moklisto, éte yango nde nyonso oyo bango basengeli kosala, éte
likambo yango esili mpo na libela, éte lokola bakómi Moklisto,
makambo nyonso ekokóma pete. Kotia yango na motó na yo
atá moke te. Mpamba te, ngai nakomi Moklisto mpo nábunda,
kobunda etumba malamu ya kondima. Nakomi Moklisto, mpo
nákota na milongo ya etumba. Tozali basodá ya Baklisto, pe
tosengeli komibongisa mpo na etumba, kokóla pe koyeba mayele
nyonso ya mongúná, koyeba ndenge ya komibatela, koyeba
ndenge ya ko—kobunda etumba. Pe tokoki kosala yango bobele
na ndenge Molimo Mosantu akososolisa biso yango. Tokoki
kozua te oyo ekólo mosusu ekoyebisa biso na ntango tókokende
na etumba, mwa makanisi na bango moko boye. Kasi tosengeli
kozua makanisi oyo ya biso moko, ndenge Molimo Mosantu
akokamba biso, pe makanisi oyo Ye akopesa biso, mpo Ye nde
Mokonzi ya Basodá yamampinga ya Baklisto.

9 Samson asalaki malamu, azalaki moto monene kino
ntango abandi ko, abandi lokola ko (tokoki kobenga yango)
kowayawaya, kino abandi kobima libanda na etando ya mabelé
na ye moko. Lingómbá pe etambolaki malamu, pe ezalaki
malamu kino na ntango oyo babandi kobima libanda na etando
ya mabelé na bango. Samson abandi kolanda basi. Pe azalaki
kolanda bana basi ya Yisalaele te, akomi nde kolanda bana basi
ya Bafilistia.

10 Pe yango ekokani mwa moke na oyo lingómbá esalaki.
Ebandi nde kolinga baoyo ya ye moko soko moke te, ekomi nde
kolanda bazangi kondima pe ebandi kolinga bazangi kondima.
Wana nde esika oyo tosalaki libunga monene, mpe moko na
mabunga yaminene koleka, ezali na ntango oyo lingómbá ebandi
kosala makambo oyo ezalaki malamu te. Ebandi kotambola,
lokola Samson, ná baninga ya mabe.

11 Samson, na ntango nyonso oyo azalaki elongo ná baoyo
ya Nkolo, atambolaki malamu. Kasi ntango akómaki kolanda
baningamabe, na ntango yango nde akotaki namindondo.

12 Ezali pe ndengewana ná lingómbá. Ntango lingómbá ezalaki
kolanda kokambama ya Molimo Mosantu na limemia pe mokolo
na mokolo, Nzambe azalaki kopambola bango, bikamwa,
bilembo pe makambo ya minene ezalaki kolanda lingómbá.
Kasi na ntango ebandi kotambola na baninga mabe, ná mokili!
Moko na makambo ya mabe koleka oyo esalaki, pe likambo ya
liboso oyo yango esalaki, ebandaki kokóma ebongiseli, kobuka
boyokani kati na bondeko ná bandimi mosusu, mpo bamonaki
éte bikólo yango ezalaki ya kobongisama. Kasi Nsango-malamu
monene oyo epesameli ekólo moko to libota moko te. Epesameli
nde na “moto nyonso oyo alingi, áyá,” bikólo, mabota, minoko,

pe bato nyonso. Nzambe atikálá kokána atá mokolo moko te éte
tókáta bandelo.

13 Kasi bato balingaki kozala lokola, bamikokanisi, tó
komekola, kosala ndenge mo—mokili esalaka, koloba makambo
oyo bango basalaka, kolónga ndenge bango bazalaki kolónga.
Tokoki kolónga atá moke te kosaláká makambo oyo mokili
esalaka. Tokoki kolónga bobele na ndenge tokolanda mitíndo ya
Nzambe pe lolenge na Ye ya kosala makambo. Tokoki kolónga
atá moke te, na komekoláká mokili. Soki kompani ya makaya
ezui elónga na yango ya monene koleka na nzela na television,
pe baoyo batekaka masanga pe wiskí bazui elónga na bango
ya monene na nzela ya lisungi ya television, elingi koloba te
éte lingómbá pe ekozua elónga na yango na nzela ya television.
Elónga ya lingómbá ezali kati na liteya ya Nsango-malamu, ya
Nguya na Nzambe, pe na kotalisama ya Molimo. Tokoki koloba
te éte lokola television esali boye-na-boye mpo na kompani ya
makaya pe ná—pe ná bakompani mosusu! Tozali na Likomí
moko te mpo na koluka komikokanisa na bato wana. Pe na
ntango nyonso oyo tokosala bongo, tokoki kobenda bato mingi
mpenza, kasi yango ezali te oyo Nzambe atindaki biso éte tósala.
Tokanisaka éte lokola nyonso ezali kotambola malamu, tozali
na bibongiseli minene, kosala éte makambo minene ya kitoko
ésalema, éte yango nde ezali elónga. Tozali kokufa mokolo na
mokolo wana totelemi, na elobeli ya molimo! Soki tozalaki milió
zomi na ntongo oyo, kasi Molimo Mosantu azali elongo na biso
te, ekozala nde malamu tózala zomi ná Molimo Mosantu elongo
ná biso. Tokoki komikokanisa na mokili te.

14 Pe moko na makambo ya liboso, ezalaki, lingómbá
ebandaki komikomisa ebongiseli. Ebongiseli ya liboso ezalaki
lingómbá Katoliko, na sima lingómbá Luterien eyaki. Ntango
bamibongisaki kati na lingómbá Katoliko mpo na kokómisa
yango ebongiseli, mokolo moko mongongo moko eyokanaki:
“Bafilistia bayeli yo, Samson,” pe Samson akataki basinga ya
bikanganelo ya lingómbá Katoliko, pe Martin Luther abimaki,
na bibongiseli.

15 Bongo bakangaki lingómbá na singa mosusu, ndenge Delila
asalaki. Pe babandaki…na esika ya kozala na moto oyo
abengami na Nzambe, moto oyo abengami na Molimo Mosantu;
ntango mosusu bayebaki ata ba ABC na bango te, kasi bayebaki
Klisto. Na bongo lingómbá ekómaki na monzele, pe elandaki
lolenge ya elobeli ya baí-politiki. Pe basengelaki kopesa batei
na bango “diplome ya molakisi,” moto nyonso asengelaki kozala
Molakisi ya Bonzambe. Wana ezalaki singa mosusu mpo na
kokanga lingómbá. Bato bakei kotánga, seminaire moko na
moko ekómi koluka kobimisa moto ya mayele koleka mpo
mangomba na bango ékoka komikumisa: “Mokengeli na biso
azali Molakisi ya Bonzambe.” Pe basalaki nini? Moko akómi

koluka kozala na boyebi koleka mosusu. Ee, yango elakisi eloko
moko te na miso ya Nzambe.
16 Ezali pe na ntina moko te mpo na moto soko nani komeka
kozua boyebi na ye ya mokili pe ásepelisa Nzambe ná yango.
Yango ezali mbindo na miso ya Nzambe! Okosepelisáká Nzambe
atá moke te ná miango pe boyebi ya mokili, mpo “Yango ezali
monguna naNzambe,” elobiMakomi. Akoki kosala yango te.
17 Pe moko na moko azali komeka kozua boyebi nyonso. Bayebi
mpenza oyo basengeli kosala pe maloba ya kosakola, pe ekomi
kaka elobeli ya politiki na esika ya Nsango oyo etalisami na
nguya ya Molimo Mosantu, oyo ezindaka na motema ya moto
pe ekundolaka masumu na ye. Bayekolisamí mpo na elobeli ya
politiki, kasi tozali na ntina na yango te. Polo alobaki: “Liloba
eyeli biso, bobele te…to, Nsango-malamu, na Liloba kaka te,
kasi na nzela ya Nguya pe kotalisama ya Molimo Mosantu.”
Yango nde oyo Nsango-malamu ememaki, kotalisáká nguya
ya Molimo Mosantu! Kasi bato nyonso oyo bakendeke na ba-
séminaire pe bayekoli kelasi minene, ndenge basengeli kotelema
liboso na bato, ndenge basengeli kozala, ndenge basengeli
kolata pe ndenge basengeli kosála, basengeli kosala mbebá na
grammaire te. Sikawa, wana ezali mabe te mpo na elobeli ya
politiki, kasi biso tolukaka maloba ya kosepelisa bato te. Polo
alobaki: “Nsango-malamu oyo nateyaka eyaki ndenge wana te,
kasi Eyaki na nzela ya kokómisama sika na—naMolimoMosantu
pe na komonisama ya Nguya.” Eyaka na nzela ya elobeli oyo
ebongisami malamu te, mpo bwanya na bino ézala, to elikia
na bino ézala na bwanya ya bato. Kasi eyaka na nzela na
komonisama ya Nguya ya Klisto oyo asekwá. Yango nde Nsango-
malamu, “Koyeba Ye naNguya ya lisekwa na Ye.”
18 Moko na moko azokanisa azali na mayele koleka moto
mosusu, ebongiseli moko na moko. Ba-Metodiste bakoloba:
“Tozali na moto ya mayele koleka.” Ba-Batiste bakoloba,
lingómbá ya Klisto, pe bongo na bongo, bango nyonso: “Biso,
biso nde toleki na mayele. Biso, bato na biso—na biso, topesaka
nzela na moto nyonso te mpo ákende koteya Nsango-malamu.”
Kasi baponaka bango na bokebi. (E Nzambe, yoká mawa!)
Kopona bango na bokebi; soki bakotisi bango malakisi na bango
moko boye, bongo nde bapesi bango esika na lingómbá. Nzambe
akoki kosimba ye te ata na ndenge moko te. Nalingi moto moko
oyo aponami na bokebi naMolimoMosantu nde áteya ngai, moto
oyoNzambe atelemisi, oyo aponami namoto tó na bibongiseli te.
19 Boyébi nyonso! Balobaka: “Oh, toyebi nyonso Wana,” kasi
bamisusu kati na bango bayebi ata lettre ya liboso ya alfabé ya
MolimoMosantu te. Bawanganaka Yango.
20 Yango ekanisisi ngai búku moko ya moke oyo natángaká
mokolo moko na Californie, eleki mibu penepene zomi. Nazuaki
yango namwamagasinmoko ya ba-búku. Nabosani nani azalaki

mokomi na yango.Mwa búkumoko ya centime zomi, kasi ezalaki
na makambo ya ntina na kati na yango atako ezalaki komonana
lokola ya kosekisa pe ya litioli. Kasi, namonaki likambo moko
na kati kuna oyo ezalaki lokola ya Nzambe, mpo na ngai. Pe
moko na mwa masapo yango ebandaki boye. Na ntongo moko
kati na lopango monene ya basoso, soso moko ya mobali azalaki
kokanisa éte ye azalaki na boyébi nyonso oyo esengelamaki
koyebana. Boye apumbwe likoló ya sanduku moko pe abeti
monoko na sanduku yango, mbala minei to mitano, azongisaki
motó na sima pe ayembaki kitoko, naino boyóká soso mobali
moko koyemba bongo te. Pe bamosusu, abendaki bokebi na
bango, pe alobaki: “Basi pe mibali ya lopango oyo ya basoso,
nalingi kosolola na bino nyonso na ntongo oyo mpo na manáka
kitoko ya mayele oyo touti kobongisa.” Alobaki: “Nasili kokoma
na boyebi mingi na makambo oyo nayekoli,” wana abongisaki
mwa manéti na ye likoló ya monoko na ye. Pe alobaki: “Nazui
mokáno éte biso basoso tokoki komikómisa malamu koleka na
nzela na kobakisa boyebi. Na yango, nakoki koyebisa bino éte,
soki totímoli pe tosali mosala na lopango tó na libulu moko
boye, tokozua vitamíne moko boye oyo ekosala éte tókóma
koyemba kitoko koleka, na bansálá kitoko koleka. Pe, oh, nakoki
koyebisa bino ndenge tokoki komikómisa malamu koleka na
bandenge ebelé.”
21 Pe mwa basoso ya basi yango ná mwa biloko na bango ya
motane na motó, basololaki pe balobaki: “Ye nde mobali, boye
te?” Pe na ntembe te basepelaki na yempenza. “Oh, azali mpenza
sosomobali yamayelemingi!” Yango epesi ngai lisusu likanisi ya
batei oyomisusu ya séminaire awa. “Oyompenzamoto yamayele
mingi! Ntina moko ya biso kotelengana na basoso mosusu ezali
te, biso nyonso tosengeli kokende elongo na ye.”
22 Ee, liboso mwa soso yango ásilisa koloba, mwa soso mosusu
oyo azalaki na bansálá kitoko mpenza te, ayaki mbangu longwá
na ngámbo mosusu ya lopango yango, pe alobaki: “Baninga,
bozela naino! Nauti koyoka nsango na radio kaka sikawa. Ntalo
ya soso emati centime minei mpo na ndambo ya kiló, bakoboma
biso nyonso lobi! Boyébi na bino ekozala na litómba nini?”
23 Ndeko, boyébi nyonso oyo tokoki kobakisa, litómba na
yango nini? Tozali metre moko na centimetre ntuku mwambe ya
mabelé! Biso nyonso tozali kokufa na mwa ba-centimetre sima
na baminíti moko na moko. Boyébi na biso elakisi eloko moko te.
Tozali nde namposa ya koyebaYe.Kasi bango bákosala yango.
24 Ndenge nazalaki kotalisa eleki mwa ntango na ntina na
mwa ndeke oyo canari, akanisaki éte azalaki na boyébi nyonso
oyo—oyo esengelaki kozala na yango, pe azalaki na boyébi
mingi na lolenge éte akokaki koyebisa ba-canari mosusu nyonso
makambo na ntina na bato. Boye apumbwé likoló ya mwa ndako
na ye pe abandi koloba na ntina na moto, nyonso oyo ayebaki na

ntina na bango. Pe, na mbala moko, molakisi moko ya université
ya Purdue apusanaki pembeni pe abandi koloba na ye namaloba
ya bato batángá mingi, pe mwa ndeke yango abetaki miso na ye,
abalolaki motó pe…Sikawa, azalaki na miso, akokaki komona
molakisi yango. Azalaki na matoi, akokaki koyoka ye. Kasi, na
ntembe te, ye ayebaki makambo oyo ye azalaki kolobela te. Mpo
na nini? Azali na bongó ya canari. Azali bobele na bongó ya
ndeke. Yango nde nyonso oyo azali na yango. Azali na bongó ya
moto te, boye akoki pe kokanisa lokola bato te.
25 Ndenge moko pe moto akoki kokanisa lokola Nzambe te!
Ozali moto, pe boyébi nyonso yamokili ezali bobele lokola bongó
ya ndeke. Nyonso oyo ókosala, ozali se komisala mabe yo moko
ná yango. Osengeli nde kozala namakanisi ya Klisto.
26 Ntina oyo bato bakendeke kokota na bibongiseli, pe batiaka
mbote ya loboko na esika yambotama ya sika, bazali komeka nde
kokima mbotama ya sika. Balingi mbotama ya sika te. Pe ba—
bayebi éte biso toteyaka yango utá na Biblia, boye balingi nde
kotia eloko mosusu na esika na yango. Ba-Pantekotiste pe bazali
mabe se ndenge moko, komekáká kotia eloko mosusu! Balingi
éte ézala eloko moko ya kitoko mpenza. Esengeli ézala bobele
ya kitoko mingi mpenza: “Biso tokopesana mbote ya loboko
mpo na kokota na lingómbá, pe bakomwángisela biso mwa mai
to bakobatisa biso,” to eloko moko boye. Bazali nde kobanga
mbotama ya sika. Ngai na ntango moko boye nabanzaka éte
BranhamTabernacle pe ekomaka kobanga yango!
27 Sikawa, biso nyonso toyebi éte mbotama, atá soki esalemi
wapi, to na esika nini, ézala wapi, yango ezalaka mbindo. Ata
soki bebé abotami likoló na liboke ya matiti, na mabelé ya
makasi kati na ndako, tó na chambre ya lopitalo oyo batii langi
ya róze, ezalaka mbindo, ata ndenge nini. Mbotama ya mwana
ngombe,mbotama ya elokomosusu nyonso, ezalakambindo.
28 Mbotama ya sika pe ezalaka kakambindo! Kasi bato bakomi
zololo mpenza: “Tokokende epai oyo bapesaka mbote ya loboko.
Tokokende epai oyo bagángaka te pe balelaka te, babetaka
etumbelo te pe bagángaka makasi te.” Bolingi kozala na bomoto
ya koleka! Oyo tosengeli na yango ezali nde mbotama, kokufa
mpenza, oyo ebotaka Bomoi!
29 Momboto, mbálá moko ya kala, momboto ya mbálá, zuá
mbálá yango pe kundá yango na mabelé. Kino éte ókoka kozua
ba-mbálá ya sika, mbálá oyo ya kala esengeli kopola. Lisangu
ekoki kobota bomoi ya sika te kino épola.
30 Pe mobali to mwasi akoki kozua mbotama ya sika ata moke
te kino éte mayele na bango pe bomílingi na bango moko épola,
ékufa, ekufi na etumbelo, na kogángá, kokómá mpenza mbindo,
téé na esika oyo lolendo elongwe yo, pe obotami mbala ya mibale
na nzela yaMolimo na Nzambe. Etali ngai te soki ogángi makasi,
olobi minoko na sika, opumbwé-pumbwé, okomi kopumbwa

lokola soso bakati motó, ozali nde kobota Bomoi ya sika! Kasi
totii eloko moko boye na esika na yango, tolingi nde lolenge oyo
ya kitoko mingi, ya solo.
31 Mokolo mosusu wana, mokolo ya mitano, ngai ná mwasi
na ngai tozalaki kokende na magasin. Nalingi kolobela yango
ntango nyonso te. Kasi ntango tozalaki kotambola na balabala,
nazalaki ntango nyonso kobalola motó ngámbo na ngámbo, basi
bolumbu. Nalakáká Nzambe ntango nazaláká mokúfi miso, éte
soki Abikisi miso na ngai nakobanda kotala makambo ya sémbo.
Natiá mwa ekulusu na motuka na ngai. Soki namoni likambo ya
ndenge wana, natalaka ekulusu pe nalobaka: “E Nzambe, Yango
nde Ekimelo na ngai,” wana nazali kotala ekulusu.
32 Nazalaki komona basi yango. Meda alobaki: “Lelo tomoni
atá mwasi moko te oyo alati jípe.” Pe alobaki: “Bill, talá mwasi
oyo kuna alati mwa elamba ya ba-bretéle na eteni ya likoló ya
nzoto na ye,” pe alobaki, “olingi koloba na ngai éte mwasi yango
ayebi te éte ezali mabe?” Alobaki: “Soki ayebi te éte ezali mabe,
boye motó na ye ezali kosala malamu te.”
33 Nalobaki: “Zela naino, cherie. Azali Americaine; azali
kosala ndenge ba-Americain basalaka.” Nalobaki: “Nazalaki na
Finland kala mingi te, cherie.”
34 Pe naboyaki kondima kuna oyo mobali moko azalaki koluka
kondimisa ngai, Docteur Manninen. Pe tozalaki kokende na—na
esika basukolaka mpo na bokólóngónó ya nzoto, oyo babengaka
“sauna,” soki bakotisi yo kuna bakosopela yo mai ya móto, tó
bakosopa mai likolo na mabanga ya móto, pe ekobimisa yo
motoki mpenza. Na sima bakotinda yo ómibwaka na mai ya
malili makasi, pe óbima. Na sima bakotisi yo na chambre moko,
ba-infirmier ya basi bazali kuna, basi oyo bazali koníka mibali
yango nzoto (wana bazali pe bolumbu), bongo bazongisi bango
lisusu na pisíne. Ngai nalingaki kokende kokota te. Nalobaki:
“Docteur Manninen, yango ezali mabe.”
35 Alobaki: “Likambo te kasi, Reverend Branham, yango ezali
mabe. Ebongo minganga na bino ya Amerika, oyo bakolongola
mwasi bilamba pe atikali bolumbu pe batandi ye na mesa mpo
na kotála-tala binama nyonso ya nzoto—nzoto na ye ya bomwasi?
Ebongo ba-infirmier na bino na ba-lopitalo?”
36 Nalobaki: “Limbisa ngai, Ndeko Manninen, Manninen,
olobi solo.”
37 Ezali nini? Ezali mimesano. Ntango nazalaki na Paris ezalaki
mpasi mpo nándima yango, éte basi ná mibali bazalaki kosuba
kaka na kikóso moko. Nakokaki kososola yango te, éte bazongo
oyo ezalaki pembeni ya nzela ezalaki mpo na mibali ná basi.
Nakokaki kondima te éte ntango basi bazalaki kokende konajé
na libóngo ya zelo, elenge mobali ná moninga na ye ya mwasi,
bazali na bisika mpo na kobongola bilamba te, bazalaki mpenza
kolongola bilamba na bango nyonso kino oyo ya suka, na sima

bapesani mikongo pe bazipí mwa eteni ya elamba pe bakei
konajé, kasi ezali bongo. Bakipaka yango te. Ezali momesano
ya France.
38 Na Afrika, basi ná mibali, bilenge ná mibange, atá elamba
na nzoto te, batambolaka na bisóbe. Batikálá koyeba ata te soki
zongo ezali nini, to nyonso wana, tó batikálá komibomba atá
moke te bamoko na bamosusu. Kasi bayebi bokeseni te. Bayebi
ndengemosusu te. Kasi ezali mimesano ya bikólo.
39 Kasi nalobaki: “Cherie, biso tozali ndenge mosusu, biso
toútá na Ekólo mosusu. Tozali baleki nzela pe bapaya awa,
yango nde esalaka éte tómona makambo yango mabe mpenza.
Mpo Biblia elobi: ‘Baoyo batatolaka, balobaka makambo ya
boye, batalisaka éte bazali baleki nzela pe bapaya, bazali koluka
engumba oyo ekoya.’”
40 Mobali to mwasi na Itali, na France, na Afrika, na bikólo
nyonsomosusu, oyo basílá kobótamambala yamibale naMolimo
Mosantu, basalaka makambo wana te. Bakolata bilamba wana
te. Bakosala ndenge wana te, mpo bazali bato ya Ekólo mosusu
Oyo Moyángeli pe Motongi na Yango azali Nzambe. Toútá na
Likoló. Molimo oyo ezali kati na yo, nde etambwisaka bomoi
na yo. Soki ozali Americain, okosala ndenge ba-Americain
basalaka. Soki ozali Français, okosala ndenge ba-Français
basalaka, pe okotónga bamosusu. Kasi soki ozali ya Nzambe,
okosala ndenge basalaka na Likoló, mpamba te Molimo na yo
euti na Likoló pe Ezali kokonza yo.
41 Eloko moko ya moke oyo bokoki kotala. Kati na Makomi,
baoyo bazalaki koluka Engumba oyo ya sika, bazalaki kobika
ndenge mosusu. Bazalaki kosakola éte bazali baleki nzela
pe bapaya. Kasi na ngámbo ya Kaina, bakómaki bakími pe
batomboki. Kasi Baklisto bazalaki baleki nzela pe bapaya.
Mokími azalaka na esika ya kofanda te, motomboki azalaka
moto ya nsomomingi. Kasi kozala moleki nzela ezali eloko moko
ya solosolo, auti na mokili ya solosolo kino na Ekólo mosusu,
azali koluka nzela ya kozonga Ndako na ye, azali kotalisa na
bomoi na ye éte azali na eloko moko, éte auti na Ekólo mosusu.
Ntina nde yango wana.
42 Kasi atá bongo bato oyo basalaka bongo, bato oyo balataka
biloko wana, bótika náyebisa bino. Na Afrique du Sud, ntango
namonaki bapakano ya solosolo nkóto ntuku misato, bolumbu,
bato ya mboka mpenza. Bana basi ya mibu zomi na motoba,
zomi na mwambe, ntuku mibale, bana mibali balataki ata mwa
eteni moko ya elamba te, batelemaki wana ná potopoto na elongi
na bango, pe bapakolá balángi, bakotisá mikúwa na zolo na
bango, pe biloko ya matoi esalema na nzété, ná mikúwa ya
bato to mikúwa moko boye lokola ekulusu na suki na bango,
balati míno ya banyama na nzoto na bango, bolumbu ndenge
babotámá, pe bazalaki koyeba yango te. Kasi ntango bayambaki

Klisto, bakweaki na bilongi na bango pe bayambaki Molimo
Mosantu, batelemaki pe bakangaki maboko na bango na ntolo
mpo na kobomba nsoni, wana bazalaki kokende koluka bilamba
ya kolata. Mpo na nini? Bakómaki baleki nzela pe bapaya na
mokili oyo. Aleluya! Bazalaki mosika na Ye. Iyo, misie.

43 Oh, iyo, bato oyo bamibengaka Baklisto. Bazali na
mangómbá esika basambelaka. Bakendeke kuna pe balobaka:
“Tozali ba-Metodiste. Tozali ba-Batiste. Tozali ba-Pantekotiste.
Tozali ba-Advantiste du Septième Jour. Tozali oyo, wana pe oyo
mosusu.” Etali yango atá na eloko moko te. Molimo na yo, bomoi
oyo ezali kati na yo, nde ekonzaka yo pe etalisaka oyo yo ozali.
Yesu alobaki: “Bokoyeba bango nambuma na bango.”

44 Lingómbá ekómi lokola Yisalaele, na ebandeli. Bamonaki
ndenge bikólo nyonso ya bapakano ezalaki na mokonzi. Nzambe
nde azalaki Mokonzi na bango. Pe bamonaki ndenge bikólo
ya bapakano ezalaki na mokonzi, boye bango pe balingaki
kosala lokola bikólo ya bapakano, pe bamizuelaki mokonzi.
Bongo na ntango basalaki bongo, bamikotisaki na mikakatano.
Malembe-malembe yango ebandaki koya. Malembe-malembe
mokili ebandaki kokota kati na bango. Sukasuka eyaki kosuka
na Akaba. Mokonzi moko azalaki kopusana mwa pembeni na
yango koleka, mwa pembeni na yango koleka, pe sukasuka
ekamolaki bomoi oyo ezalaki kati na bango. Pe talá bango wana
bakei. Pe ntangoMokonzi ya solo ayaki, bayebaki Ye te.

45 Ezali likambo moko lingómbá esali. Eponi. Yango mpenza.
Eponi politiki, makambo ya kelasi. Eponi bibongiseli, etónga
ya bato bayebaná, ba-losambo ya minene, batei ya lofúndo. Pe
ntango Mokonzi ya solosolo ayei, bayebi Ye te, pe bazali kobaka
na ekulusu Molimo Mosantu yango mpenza oyo azali Mokonzi
na bango. Bayebi Ye te, kasi bazali koseka Ye pe kotiola Ye.
Ndenge bayuda basalaki Masiya na bango, lingómbá pe ezali
kosala ndenge moko na Masiya na bango. Bayebi yango te.
Bazali na lisosoli ya molimo te, mpo bamipesi mpenza na oyo
ebetaka na miso na bango pe oyo bákomona, ndako minene,
kolukáká komikokanisa na mokili. Esengami—esengamá na biso
atá moke te éte tómikokanisa na mokili. Esengami nde na biso
éte tómikitisa.

46 Pe, moto moko azali boyike, kati na Nzambe. Pe lelo kati
na baevangeliste oyo bateyaka lobiko na nzoto kuna na elanga
ya koteya, kowelana ekoti mingi, baweleli. Moko alobi: “Ee,
Nzambe ápambolama, nazali na bandimi nkóto boye na boye.
Liyangani na ngai ezalaki na bato mingi koleka oyo ya yo.”
Bokeseni nini yango esali? Tózala na moto moko tó na bato
milió, bokeseni nini yango esali? Tozali sembo epai na Nzambe?
Tozali sembo na Liloba na Ye? Toyíkaka mpíko na komekama ya
MolimoMosantu? Ezali ya solo? Yango nde eloko yamotuya.

47 Kasi tozali kokakola Biblia. Ba-Pantekotiste na biso mingi,
na oyo etali Malakisi ya mobóko ya Biblia oyo, bazali kokakola.
Ezali na…Naboi kozokisa mitema. Nazali kati na losambo
na ngai moko, pe namiyoki éte na—nakoki kosala yango, na
losambo na ngai, mpo nazali koteya Nsango-malamu. Kasi batei
nkóto ntúkú na ntúkú ya ba-Pantekotiste bayebi éte na Biblia,
eloko moko lokola libatisi na nkombo ya “Tata, Mwana, Molimo
Mosantu” ezalaka te. Nabeti móndengé na evéke mokonzi, tó
na moto atá nani, álakisa ngai epai oyo moto moko asílá kozua
libatisi na nkombo ya “Tata, Mwana, Molimo Mosantu.” Kasi
bazali kokakola, mpo bibongiseli esalaki bongo. Moto ata moko
te na Kondimana ya Sika, pe na mibu nkama misato elandaki,
ndenge histoire elobi, oyo atikálá kozua libatisi mosusu libanda
na Nkombo na Yesu Klisto. Ezali nini? Ebongiseli. Yango nde
esalaki yango. Kokakola!
48 Pe lelo balongoli bato nyonso oyo bateyaka na ba-balabala.
Balongoli ngomo na losambo. Balongoli nkembo nyonso na
losambo, pe batii mateya ya séminaire, mateya ya mwa soso
mobali, oyo babongisi na etónga ya bato bayebaná, ná basi na
bango bákolatáká bakupé pe ba-róbe ekangá nzoto, pe mibali
bákomeláká makaya, kobetáká masano ya mbongo pe kolobáká
masolo ya mbindo. Ezali nsoni na miso na Nzambe! Nayebi
ezali makasi, kasi ntango ekoki mpo moto moko áloba likambo.
Kokakola, komitika, kosala lokola mokili!
49 Etali ngai te atá soki esengi nátikala ngai moko, ná moto
te bobele ná Nzambe, nakoteya Solo ya Biblia ya Nzambe
pe nakozua ngámbo na Yango. Soki nakokufa, nakozua kaka
ngámbo ya Solo. Ya solo mpenza. Tolingi Bosolo. Nakomipima
kokokana na lingómbá te, kasi kokokana na Liloba ya Nzambe
nde nalingi komipima.
50 Kasi Delila, bomonaki yango? Ayebaki éte Samson azalaki
na nguya. Kasi ayebaki te epai nguya yango ezalaki kouta.
Azangaki na makoki ya koyeba soki nguya yango ezalaki nini,
kasi Samson azalaki na nguya monene moko boye, pe alingaki
koyeba yango. Pe, ye Delila, azalaki kaka kolanda-landa Samson
ná kitoko na ye. Oh, azalaki mpenza na elateli na ndenge ya sexy.
Pe azalaki kotambola liboso na ye pe kodenda-denda lokola
bilenge mosusu ya lelo, pe—pe nyonso wana, pe kolinga kosala
elokomoko lokola, basi oyo balongolaka bilamba, komeka kofole
Samson.
51 Yango nde eloko moko oyo mokili esali na lingómbá. Sikawa
wapi Nguya na yo monene?
52 “Ee, soki tokómi ebongiseli, ekofungola Nguya.” Lingómbá
Katoliko nde esalaki bongo.
53 “Kasi Bafilistia bayeli yo, Samson.” Pe Luther moko
abimaki.

54 Na sima bakómaki lisusu ebongiseli. “Soki okangi ngai na
singamosusu, ekopekisa ngai.” Basalaki bongo.
55 “Pe Bafilistia bayeli yo, Samson.” Likambo nini esalemaki?
Wesley abimaki pe akataki basinga.
56 “Sikawa okósi ngai bandá na ebandeli. Oyebi te éte
nalingaka yo, Samson? Malamu, yebisá ngai solo ya motema
na yo.”

“Malamu, kangá ngai na singa mosusu.”
57 “Malamu, tokosala yango.” Ezali nini? Ezali singa ya
bibongiseli.
58 “Tiká ngai názala na bonsomi, éte názala na ebongiseli
moko te. Na sima, nalobi na yo, bokolónga ngai.” Bongo ba-
Pantekotiste babimaki. Wapi Nguya na yo?

“Bafilistia bayeli yo.” Pe akataki basinga yango lisusu.
59 Kasi sikawa nini esalemi? Ezui ba-Pantekotiste, Balakisi
minene ya Bonzambe lokola bakengeli na bango, bato minene.
Bakómi mpenza na mayele pe na milúlú mingi lokola ba-
Metodiste to ba-Batiste, to soko nani oyo atikali na bango. Kende
na losambo moko pe okoki koyoka atá “amen” moko te, bakómi
malili lokola ba-Eskimó oyo bauti mbala moko na Pole Nord.
Malili! Bakipaka te! “Pe sikawaBafilistia bayeli yo, Samson.”
60 Bafilistia bayeli yo, Amerika. Wapi bomoko wana ya
molimo? Wapi bomoko ya ba-Pantekotiste? Ba-Assemblée de
Dieu, l’église Unie, l’église de Dieu, pe oyo, wana, oyo mosusu,
moko na moko ná bokeseni na mimesano na yango, oyo boye
ná wana, pe oyo boye ná wana. Tokabwani mingi na lolenge
éte okoki kokende na engumba moko mpo na kosala mayangani
ya kolamuka, soki lingómbá moko nde ebongisi yango, baoyo
nyonso oyo batikali bakoya atá te. Ba-Communiste bayeli yo,
Amerika.
61 Wapi Nguya na biso? Wapi nkembo na biso? Ezali nini?
Mpo tosili kolanda bwanya ya bato na esika ya kolanda
Nguya ya Nzambe! Ee, bakómisi batei na biso pe nyonso wana
makambomakasi pe zololo mpenza, na lolenge éte bakómisi biso
bibongiseli, kino éte tokómi zololo pe motó makasi, na lolenge
éte bato… Boyokaka atá bato kogánga na losambo lisusu?
Boyokaka bato kolela atamoke te. Bakitísá ebóngá ya ntúbélá na
cave. Nkembo ezali lisusu na losambo te. Nyonso to’kosala ezali
bobele kofanda pe kosala eloko te. Tozali na bonsomi te. Tozali
ya kokangama. Zabolo, ná ba milimo mabe na ye ya makambo
ya mikolo oyo, akangi lingómbá ya Nzambe na bomoi. Ezali ya
solo. Nguya ezali lisusu te na lingómbá. Bonsomi ezali lisusu
te. Bato bakómi zololo pe makambo makasi! Ee, Nzambe akoki
koya na kati ya ba-Pantekotiste, pe kotalisa éte Azali Nzambe,
pe kotalisa polele bilembo na Ye ya lisekwa na Ye, ékoningisa
bango atá te. Nkembo! Ee, oyo ezali soni mpenza! Natambolaka

ekólo mobimba, Nzambe azali kosala, kosala bikamwa, kasi
bato bafandi, pe, “Ee, nabanzi ezali n’ango malamu. Oh, nayebi
éte ekoki kosalema.” Ezali koningisa bango te! Mpo na nini?
Bakangami naDelila, namokili. Bazali kati naminiololo.
62 Sikawa bakotisi bango kutu, bakangi bango kati na
lisanga moko. “Bafilistia bayeli yo, Samson.” Okosala nini mpo
na yango?
63 “Oh, tozali na bibongiseli minene.” Na ntembe te. “Tokómi
na bandimi mingi koleka liboso.” Kasi wapi Molimo? Wapi
Molimo Mosantu?
64 Yango nde oyo zabolo asali. Amikotisi kati na lingómba na
nzela ya kofole. Azalaki kaka kofole lingómbá: “Yaka epai na
ngai, nakopesa yo losambo monene awa soki osali kaka boye.
Soki bolongoli motei na bino ya fanatíki wana, pe bozui moto
moko, Molakisi na Bonzambe oyo ayebi kososola, tokotonga
losambo moko monene pe kitoko mingi pe tokokóma lokola
bango nyonso.” Nsoni na bino!Malamu kozala namoto oyo ayebi
bokeseni kati na kafé ná madésu te, kasi atondisámá na Molimo
Mosantu, oyo akakolá te, na nzela naNguya yaNzambe.
65 Kasi ekómi, oh, zololo mpenza, na lolenge éte mobola
mosantu moko akoki kotelema kati na liyangani pe koloba
na minoko ya sika, to kogánga mwa moke, to kosala likambo
moko boye, pe baoyo batikali bakobalola kingo bango nionso
mpo na kotala. “Ezalaki nini wana? Ee, nazomituna mpo
na nini? Wana esengeli ézala fanatíki moko akoti awa kouta
na esika moko boye.” Boyebi éte ezali solo! Soki mosantu
moko akoti, asepeli na ye mingi pe atomboli maboko, alelí
pe asánzoli Nkolo, soki moto moko agángi “amen” na liteya
ya Nsango-malamu, baoyo batikali bakobaluka mpo bátala
oyo ye alobi. Oyo wana nde ba-Pantekotiste. Likambo nini?
Bokómi komekola ba-Metodiste, ba-Batiste; bango bamekolaki
Bakatoliko; Bakatoliko bamekolaki lífelo. Pe, bango nyonso,
ezali emekoleli ya lífelo! Ya solo.
66 Delila apengwisi bino mpo bókoma ba-losambo minene,
batei ya malamumingi, oyo batángá, bozui bato ya lokumu. “Ee,
oyebi, Songolo oyo azalaka awa azali millionnaire, soki tosali
éte ákóta na losambo na biso! Oh! la la!” Soki abotámá mbala
ya mibale te, boye abongi te kozala kuna. Etali ngai te ata soki
azali na milió ya ba-dollar. Ata soki azali na mituka Cadillac
ntuku minei, ázala atá na eloko nini, asengeli kobotama mbala
ya mibale, koya kino na mbotama ya sika pe koyéisama sika na
nzela na Molimo Mosantu, pe kobima kuna kino na mbotama
ya sika, ná miyoyo kotangáká (bólimbisa ngai), ná koleláká pe
kogángáká, pe kosaláká ndenge bango nyonso basalaka, pe na
sima kobika bomoi oyo ekotalisa polele éte asili kozua Yango.
Amen. Yango nde osengeli na yango.

67 “Samson, Bafilistia bayeli yo.” Ba-Communiste bayeli yo.
Mokili eyeli yo. Zabolo ayeli yo.
68 Bazongaka wana bamoni Molimo ya Nzambe kosala
bikamwa pe kosala makambo ya lisekwa na Ye, oyo Yesu
alakaki, balobaka: “Boyebi, nakanisi éte Ndeko Branham azali
na telepatí mingi ya molimo. Mokengeli na ngai alobaki éte ezali
misala ya zabolo.”
69 Yo mobola oyo, mozangi kondima, na bilongi mibale,
akósami, atondi lolendo, yo mbwa ya zamba ná bilamba ya
bampate! Yesu alobaki: “Soki bóyébaka Ngai, bolingaki koyeba
mokolo na Ngai.” Kasi bozali na ba-Saulo oyo bazali komeka
kokómisa bino lokola bato nyonso ya mokili.
70 Tolingi nde etóngá ya bato na Nzambe oyo bazali kokakola
Liloba te, kasi oyo bazali koteya Solo pe bákotelema ngwi na
libatisi ya Molimo Mosantu.
71 Kasi mokili esili kosala nini? Ekókóli Nguya na yo nyonso.
Obotamá Banazíri, bino ba-Pantekotiste, kasi ya solo mpenza
mokili ekókólí Nguya na bino. Sikawa ekomi zololo lokola baoyo
nyonso batikali.
72 Tokosala nini? Likambo nini ekosalema? Ezali na likambo
moko ya nkembo oyo nakoki kokanisampo na kosilisa liteya oyo.
73 Wana Samson bakangaki ye singa! Tokoki kozua kolamuka
te. Bóyóka ndeko na biso ya sembo, Billy Graham: “Kolamuka
na eleko na biso!” Bóyóka ndenge Oral Roberts azali kogánga:
“Kolamuka na eleko na biso!” Bóyóka baoyo nyonso batikali:
“Kolamuka na eleko na biso!” Tokozua kolamuka ndenge
nini wana tozali ya kokangama? Tokangi Molimo Mosantu, na
bibongiseli pe na mimesano na biso, pe tokoki kozua kolamuka
ya Molimo Mosantu te. Amen. Nayebi éte ezali molunge makasi,
ná ntango oyo, kasi ezali Solo. Tokoki kozua kolamuka ya
MolimoMosantu ndenge nini wana bokangami pe bokómi zololo
mpenza! “Lolenge ya basantu,” Biblia nde elobi éte bakozala
na yango. “Lolenge ya basantu, kasi bakowángana Nguya na
yango.” Nguya ya nini? Nguya ya ebongiseli? Nguya ya mokili?
Nguya ya lingómbá? Nguya ya Molimo Mosantu! Yango nde
esika ya sekelé kati na lingómbá. Pe na ntango lingómbá eponi
batei oyo batángá, pe bandako minene ya kitoko, na esika ya
Molimo Mosantu ya lolenge ya kala, malamu bázonga lisusu
na etindá. Amen. Ya solo. Ndenge nini bokozua kolamuka ya
Molimo Mosantu, wana bato bazali kozímisa Yango, kokanga
Yango pe kobanga Yango?Wana nde epai kokoso ezali.
74 “Bafilistia bayeli yo.” Kasi elikia epambolami bobele moko
tozali na yango, wana Samson azalaki na bolóko…
75 Eloko nini ya liboso basalaki ntango bakangaki ye?
Bakangaki ye liboso singa. Balongolaki nguya na ye, basosolaki
sekelé na ye. Basosoli sekelé na yo. Mokili nde esosoli sekelé na

yo. Sikawa bino basi, bino nyonso bokómi kokata suki, ekómi
lokola mokili. Bino nyonso mibali bobandi kosala makambo
lokola mokili. Ezali mabe te, koloba maseki pe maseki ya
mbindo, kokende komela mwa makaya, pe kobima na basi ya
bazalani, pe makambo mosusu nyonso ya ndenge wana, komela
masanga elongo na baninga mpo na kobatela mosala na bino.
Malamu kutu nálala na ngai pe nália lipa ekaúká pe námela
mai ya pómpi, pe nátikala peto pe názanga mbindo na miso ya
Nzambe, na esika ya kokakola mpo na mosala moko boye. Ezali
ya solo. Ya solo. Kangamá ná Nzambe.
76 “Samson, Bafilistia bayeli yo.” Branham Tabernacle,
makambo ya mokili ezali kokota malembe-malenge na kati
na bino. Likambo nini? Bopanzí sekelé na bino? Bopanzí sekelé
oyo Nzambe apesaki bino ntango bozalaki kobaluka kuna na
putulú ya mabáyá eleki mwa mibú? Botiki yango ébima moke-
moke mpo na kokotisa losambo ya kosepelisa bato pe ya milúlú?
Likambo nini ekómeli bino? Nzambe akoki kokita pe kosala
bikamwa, kotambola kati na losambo mobimba pe koyebisa
bato basekelé ya mitema na bango, pe nyonso wana, kobikisa
babeli pe bato na makamá, kosala bilembo pe bikamwa, pe
koteya Liloba na Ye na makasi nyonso na ndenge ekoki, na nzela
na Molimo Mosantu; kasi bato bakoloba: “Ee, nabanzi ezali na
yango mabe te. Tosepelaka koyoka yango mbala na mbala, soki
tolembi mingi te.” Yango nde Branham Tabernacle. Bafilistia
bayeli yo.
77 Na ntango moko, ezaláká na ntango Liloba ezali koteyama,
mibange basantu ná mai na miso, bazalaki kotelema pe
kotambola, koleláká, ntango mosusu akokoloba atá liloba
moko te, akotambolatambola kaka mwa moke, mbala mibale
to misato, bongo akofanda, batóndisamá mpenza na Molimo
Mosantu! Liloba ezalaki koleisa bango! “Moto akobika na lipa
mpamba te, kasi na Liloba nyonso ekobima na monoko ya
Nzambe.” Bafilistia bayeli yo, BranhamTabernacle.

Bafilistia bayeli bino, ba-Pantekotiste.
78 Na ntembe te, Bafilistia bakangá bino, bino nyonso, bandá
kala, ntango bomikomisaki ebongiseli ya makasi, eloko moko
ekokaki kokota te, lobá kaka éte ózala Presbiterien, Batiste,
Metodiste, Katoliko, to eloko moko boye. Bolingaki na bino
kozala na elokomoko te ya kosala na bamosusu oyo batikali.
79 Boye, kolamuka na ntango na biso? Tokozua yango ndenge
nini wana mokili ekangi mopesi kolamuka ya ntango nyonso?
Nzambe akokota epai mokili ezali te, bóyeba yango mpenza. Na
ntango bosangani na mokili, na ntango wana, nyonso e—esili. Na
ntango botiki mokili ékóta moke-moke, bobandi kobika lokola
mokili, na ntango wana, esili mpo na yo. Kasi na ntango oyo
okokata bikanganelo nyonso ya mokili, pe oyei epai na Nzambe,
Nzambe akosalela yo kino éte óbanda lisusu kolandamokili.

80 Elikya se moko oyo nazali na yango na ntongo oyo, mpo na
kosilisa Liteya na ngai, yango oyo: “Wana Samson akangamaki
singa, suki ya sika ebótaki.”

81 Nzambe tindelá biso Lingómbá mosusu liboso ya suka
na ntango, na lolenge éte Nguya ya Molimo Mosantu ékoka
kokota kati na ye, na kotalisama ya Molimo, pe Malako 16
ékoka kolanda Lingómbá, Misala 2:4, Misala 2:38, nyonso
wana ekotambola elongo na Lingómbá. Bilembo pe bikamwa
etambolaka elongo na bantoma. Bilembo minene ya lisekwa
na Ye etambolaka elongo na bango. Wana tozali na bolóko, na
ntembe te Nzambe azali kokólisa suki na esika moko, mpo na
mosala monene ya suka. Tiká éte ézala yo, moninga na ngai
Moklisto oyo ozali awa na ntongo oyo, tiká éte ézalamakasi na yo
nde ebandi kokóla. Nabondeli éte Liteya oyo na ntongo oyo, pe
kuna na mokili nyonso epai yango ekokende, nandimi éte Liteya
oyo ekosunga mpo na kopesa vitamíne na systeme na yo, oyo
ekozongisa lisusuNguya yaMolimo kati na bomoi na yo lisusu.

Tógumbamitó na biso pe tóbondela.

82 E Nkolo Nzambe, Mokeli ya Likoló pe mabelé, Mobandisi
ya Bomoi ya Seko, pe Mopesi makabo nyonso ya malamu pe ya
molimo, zuá maloba oyo na ntongo oyo pe tiá yango na motema,
pe mwangiselá yango mai, Nkolo. Tiká éte bato bábóndela na
ntina na makambo oyo, komona éte mokili efolé lingómbá pe
sukasuka emoni Nguya na yango, emoni esika na yango ya
nkúku, emoni esika sekelé na yango ezali, pe ekókoli yango.
Ekangi baoyo na ntango moko boye bagángáká elónga, baoyo
na ntango moko boye bazaláká na elónga, pe ekókoli bango,
mpo na kotikalaká na ndako mokolo ya misato na mpokwa mpo
na kotala manaka ya television. Elongoli esengo na mitema na
bango, pe epesi bango bolingo mingi mpo na mokili koleka oyo
bazali na yango mpo na Nzambe. Epesi bango mokili koleka,
makambo ya mokili, mposa mingi ya bisengo ya mokili koleka
koteyama ya Nsango-malamu. Soki orkéstre monene ezali te
ná makambo ebele ya bolemá, ya kogangaka pe ya loyengé,
boye bango balingi lisusu Nsango-malamu ya kala te, oyo
ebimisaka mpínzolí ya esengo na bomoto ya kati, oyo ezongisaka
lobiko na nzoto kouta na Nzambe, oyo ezongisaka makabo ya
bantóma na lingómbá, oyo ememaka Klisto oyo asékwá, Masiya
ya mokolo oyo.

83 Kasi kaka ndenge Yisalaele akangámáká singa na—na
bakonzi na bango, éte bakokaki kolandaMokonzi oyo ya solosolo
te; pe Mokonzi oyo ya solosolo, ntango Ayaki, bayebaki Ye te.
Ezali pe bongo lelo. E Nkolo, Mokonzi ya Nkembo amonani na
lolenge ya Molimo Mosantu, kasi, Nkolo, bango bazali koyeba
yango te. Bazali kososola yango te. Bakómi mpenza ebongiseli
makasi, na lolenge éte bazali kososola yango te, mpo ezali kati

na ebongiseli na bango te. Nkolo, oyo ezali mosala ya zabolo oyo
asali epai na bato.
84 Tiká éte Samson yaNzambe, tiká éte bato ya solo namotema,
baoyo bazali na mposa makasi pe bazali kolela, kolobela pe
kotingama, tiká éte bákangama na yango, Nkolo, kino éte suki
ya sika ébóta, kino éte esengo ézonga na Siona, pe etónga moko
étélema, oyo ekoki koyeba pe kososola, oyo ekoki komonaMasiya
pe Nguya oyo ebombami liboso na mokili, oyo bákososola te na
ngonga oyo. Sálá, Nkolo, éte bámona likambo oyo. Mpo tosengi
yango na Nkombo na Yesu. Amen.

[Maloba mazangi na bande—N.D.E.]
…Nguya sikawa,
O Nkolo, tindá Nguya sikawa
Pe batisá moko na moko.
Bazalaki na chambre ya likoló,
Bango nyonso na motema moko,
Ntango Molimo Mosantu akitaki
Oyo Nkolo na biso alakaki.
O Nkolo, tindá Nguya na Yo sikawa,
O Nkolo, tindá Nguya na Yo sikawa;
O Nkolo, tindá Nguya sikawa
Pe batisá moko na moko.

85 Ndenge nalingi Ye mingi! Átindá se Nguya na Ye! Bazalaki
na chambre ya likoló, bango nyonso na motema moko. Nyonso
ya mokili ebimaki libanda na bango. Eloko atá moko te etikalaki
kati na bango, pe MolimoMosantu ayaki.
86 Lelo bakómi koloba: “Yaká kokota na lingómbá, komísá
nkombo na yo na buku. Tó gumbamá pe lobá: ‘Natatoli Klisto
lokola Mwana na Nzambe,’ telema.” Zabolo pe asalaka ndenge
moko. Ya solo mpenza. Zabolo abatisamaki ntango Yudasi
abatisamaki. Zabolo akendeki koteya Nsango-malamu ntango
Yudasi akendeki koteya Nsango-malamu. Kasi zabolo azuaki
Molimo Mosantu te. Ezali bongo. Wana nde esika oyo Nguya
yango ebómbámá ezalaka, lisekwa wana, koyeba wana ya
solosolo, oyo ezali na ntembe ata moke te. Amen.
87 Azali awa. Molimo Mosantu moko wana, oyo Moko azalaki
likoló naMasiya, azali se likoló na Lingómbá na Ye. Akendeke te.
“Nakozala na bino ntango nyonso, atá kati na bino, kino na suka
na molóngó. Nakozala wana. Misala oyo Nazali kosala, bino pe
bokosala yango. Bokosalamingi koleka oyo,mpoNazali kokende
na Tata na Ngai.”
88 Kasi mokili ezali kokakola yango: “Oh, mikolo wana esi
eleká!” Yangompenza nde oyo zabolo alingi ósala. Bango balingi
éte ózala kolota. Nzambe alingi éte óbátisama. Nzambe alingi éte
bó…Okoloba: “Oh, ngai nandimaka bisálélá nyonso wana te.”
Kóbá kobika, kóbá kobika kati na masumu na yo, bíká kati na

masumu na yo. Kasi kino éte ópola, kino éte ópola na makanisi
na yo moko, kino éte ópola na bizaleli na yo, pe óyéisama sika pe
óbótamambala yamibalé, nde Bomoi wana ya sika ekokesana na
mobimbampenza na oyo ekendaki na mabelé.
89 Mbuma ya lisangu ezalaka na lángi ya jaune na ntango
etiamaki na mabelé, ekómaka na lángi ya vert na ntango
ebimaka. Ezalaka makasi na ntango etiamaka na mabelé,
ekangámá, ekómaka petepete pe ebinaka na mopepe na ntango
ebimaka. Oh, nkembo! Aleluya! Ntango mopepe ebandi kopepa,
mbuma yango ekoki kosala eloko mosusu te kaka koningana,
ngámbo na ngámbo, kasi mwa—mwa lokasa yango ekogumbama
pe ekosepela, bongo ekokola, pe ekomikomisa makasi. Ekoki
kokóma lokasa te kino éte lisangu yango ekufi pe epoli. Ekufi
kaka te; kasi epoli. Ekoki lisusu kozonga te, kasi bomoi ebimi
libanda na yango.
90 Ndenge nalobaki kala mingi te, mbotamá ezalaka likambo
ya nsomo, mbindo, bosoto, suka na mbindo, kasi kuna nde
epai bomoi ezalaka. Na ntango omimoni na mbindo, omoni
éte bindimeli na bino ya ba-Metodiste, ba-Batiste pe ba-
Pantekotiste ezali mbindo, pe okufi na etumbelo, na ntango
wana nde Bomoi ya sika ekoti. Molimo Mosantu ememi yo likoló
na yango; omoni Nzambe.
91 TokomonaYemokolomoko ya nkembo.Mokolomokomosika
koleka oyo ezali kufa, tokomona Ye. Bondimi yango? Mokolo
moko, mosika koleka oyo ezali kufa, kuna nde lobi moko ya
esengo ezali kozela ngai.
92 Nazalaki ya kotelema awa na coin lobi na mpokwa, pe
nakanisaki éte namonaki Rabbi Lawson moke. Ntango azaláká
koya awa, pe kosembola língénda na ye pe kobenda ngai na
nkingo na ye, kotia lingenda na ye na nkingo na ngai, awa
na etumbelo, pe koyemba loyembo yango: “Kuna, ezali kozela
ngai…” [Malobamazangi na bande—N.D.E.]…?…
93 Likambo moko esalemaki! Ebimisaki mokili libanda.
Nabandi komona makambo ndenge mosusu. Namitungisákí
mingi na ndenge bato ya Amerika basalaka, ntango nyonso,
mobú na mobú, komonaka ndenge basi ná mibali bazali
komisilisa lokumu pe kopotana kati na masumu, na lolenge
éte etikalaki moke názua depression, mbala mibale to misato,
komitungisáká likoló na yango. Lobi, nalobaki na Nzambe:
“Nakomitungisa lisusu te. Liloba na Yo nde elobaki éte ekozala
bongo. Kasi nakotelema ngwi pe nakopamela yango, na makasi
na ngai nyonso.”
94 Mokolo mosusu wana, nazalaki ya kotelama na Green’s
Mill, libulú na ngai, kuna mpenza sima na kati ya lisobe,
nazalaki kobondela moi mobimba. Pe pene na ngonga ya
misato, moi ebandaki kolala, nazalaki ya kotelema wana pe
kotaláká na ngambo mosusu, nabimaki kati ya libulú yango,

natelemaki likoló ya libangamoko yamonene. Natelemakiwana,
kotalaka na ngambo ya Est, kokumisáká Nkolo. Pe nazalaki
komona ndenge moi ezalaki kokita na sima ya banzete kuna
na likoló ya ngomba, wana nazalaki kotala na ngámbo mosusu
ya canyon pe bipai mosusu, ná nkasa ya nzete ebele, ezalaki
na yango koningana ata te. Bongo nalobaki: “Nkolo, mokolo
moko Obombaki Mose na libulu kati na libanga, pe Olekaki
pembeni na ye, mpo alembaki. Kasi Olekaki pembeni, alobaki
ezalaki lokola mokongo ya moto.’” Nalobaki: “Bombá ngai kati
na libulú, Nkolo.” Penepene na ngonga wana, na ngambo moko
ya mopanzi na ngai, mwa Mopepe moko eyaki koleka kati na
matiti. Elekaki wana, eyaki mpenza pembeni na mopanzi na
ngai, mwa Mopepe moko ezalaki koleka, ekotaki kati na zamba.
Natelemaki wana.

Mokolo moko, bobele Nzambe nde ayebi esika
tó ngonga,

Bayenda nyonso ya bomoi oyo ekotelema,
Bongo nakokende kofanda na ngomba ya
Siona.

Mokolomokomosika kolekamitungisi ya kufa,
Mokolo moko, bobele Nzambe nde ayebi esika
tó ngonga,

(Likambo nini ekosalema? Bayenda mike oyo
ezali kobaluka, ekotelema.) Bayenda nyonso
ya bomoi oyo ekotelema,

Bongo tokokende kofanda na ngomba ya
Siona.

Kitá, likálo kitoko,
Yaká komema ngai na Ndako;
Kitá, likálo kitoko,
Yaká komema ngai na Ndako.

Soki okómi kuna liboso na ngai,
Yaká komema ngai na Ndako;
Yebisá Ndeko Bosworth, ná baninga na ngai
nyonso, pe,

Yaká bobele komema ngai na Ndako.

Sikawa kitá…(Mokolo moko akokita mpo na
kozua ngai.)…likal-…

(Nzete nyonso ekopelamóto; Banje yaNzambe,
likálo ya móto)…komema ngai na Ndako;

Kitá, likalo kitoko,
Yaká komema ngai na Ndako.

95 Moko na mikolo oyo, moko na mikolo oyo na bangonga ya
suka liboso na liwa na ngai, nakozela éte Áya. Ya solo.



LINGÓMBÁ LIPENGWISAMI, NA MOKILI 21

Nabwakaki miso na ngámbo ya Yaladene pe
namonaki nini

Yaká komema ngai na Ndako; (ndenge
mobange Eliya azalaki kotala na ngámbo
ya Yaladene)

Lisanga ya Banje na pole bazalaki koya kozua
ngai,

Bazalaki koya mpo na komema ngai na Ndako.
Kitá, kitá mpenza, likálo kitoko,
Yaká komema ngai na Ndako;
Kitá, likálo kitoko,
Yaká komema ngai na Ndako.

96 Nkolo Yesu, Mokumbi oyo apambolami ya likálo oyo,
Mokumbi masuwa ya kala ya Siona, masuwa ya Bomoi, azali
kotambola na kati ya ndako oyo, koloba, Bozali na Ye ezali
awa. Molimo Mosantu mpenza oyo asekwisaki Ye na nkunda
azali awa.
97 Lokola bakabolaki bakálati ya mabondeli te, moto moko
azali awa oyo auti libanda na engumba, oyo ngai nayebi te,
oyo azali awa mpo na libondeli? Tombolá loboko, oyo ngai
nayebi te. Tombolá loboko, oyo nayebi te. Yo, yo kuna. Nabanzi
elengemobali oyo azali namoustache kuna, motomoko atomboli
loboko na ngámbo oyo. Iyo, yo, otombolaki loboko? Malamu.
Kuna na sima, yo, misie. Malamu. Bino nyonso nayebi bino te?
Nkolo Yesu wana, bobele Mobateli mpate yango awa, bondimi
éte bilaká na Ye ezali solo? Apakolaka lingómbá na Ye, pe
“Misala oyo Nazali kosala, bino pe bokosala yango. Bokosala
atá ya minene koleka oyo, mpo Nazali kokende na Tata na Ngai.
Mingi koleka oyo!” Bondimi yango?
98 Otombolaki loboko mpo na kotalisa éte oyebi ngai te?
Ondimi éte Nzambe akoki koyebisa ngai likambo oyo ezali na
motema na yo, akoki koloba na ngai ndenge Alobaki na mwasi
oyo asimbaki elamba na Ye? Ondimi éte Azali Nganganzambe
Mokonzi oyo akoki koyoka mpasi ya bolembu na biso? Soki
Nzambe akomonisa ngai mpasi na yo, okondima éte nazali
mosakoli na Ye, ondimi éte Bozali na Ye ezali Awa pe yangowana
Apesi yango nzela? Ozali kobondela mpo namwasi na yo. Loketo
na ye ebúkáná, mokwa ya loketo elongwé na esika na yango.
Ezali ya solo. Soki ezali ya solo, telemá. Malamu, kendé kokuta
ye malamu. Amen.
99 Bongo yo kuna na sima, elenge mobali oyo atelemaki, oyo
azalaki na moustache? Ondimi na motema na yo mobimba?
Ondimi éte Nzambe akoki koyebisa ngai bampasi na yo? Ondimi
éte mwana na yo ya mobali akokoma malamu? Ondimi yango?
Ozali na mwana mobali, azali na paralysie ya bongó. Ezali
ya solo. Ozalaka te…Kouta na Kentucky. Soki ezali bongo,
tombolá loboko. Nayebi yo te, boye te? Soki na…Tombolá

maboko boye, toyebani te. Ezali ya solo. Kotiela Nzambe
motema. Ondimi? Lokola ondimi, kutá mwana na yo na ndenge
ondimi. Ndimá bobele na motema na yo.
100 Nani yango azalaki awa atombolaki maboko na ye, éte oyo
natikali te—natikali te…Ezalaki nde yo?Malamu,misie, ondimi
éte nazali mosakoli ya Nzambe? [Mobali yango alobi: “Amen.”—
N.D.E.] Ondimi, na motema na yo mobimba? Ozali na ntina ya
kotelema te, telemá na yo kaka wana. Malamu, misie, mpasi
na yo, ozali na diabéte. [“Ya solo.”] Pe ezali kosala yo mpasi
na lokolo. [“Iyo.”] Outi na Ohio. [“Iyo.”] Nkombo na yo ezá M.
Miller. [“Ya solo.”] Zongá na ndako pe bikisamá. Malamu, ndimá
na motema mobimba. Malamu.

Ondimi na…Ndimá yango. Soki okoki kondima!
101 Mwasi oyo afandi awa, otombolaki loboko? Mwasi oyo ya
mbinga, alati manéti, ondimi na motema na yo mobimba?
Ondimi na…Ondimi éte nazali mosali ya Nzambe? Ondimi?
Malamu, soki Nzambe akoki koyebisa ngai mpasi na yo,
okondima?Mpasi yamotema.Malamu, tombolá loboko soki ezali
bongo. Malamu.
102 Mwasi oyo na pembeni na yo, atelemaki. Motema; kasi
ezali mpenza nde miso na yo. Nayebi ye. Malamu, soki okoki
kondima!
103 Kuna na sima, mobali oyo alandi kuna na sima, ye pe azali
na mpasi ya motema, ná maladi ya loposo. Ondimi éte Nzambe
akobikisa yo? Ondimi, misie?
104 Ezali na mobali moko kuna na sima na esika moko,
atombolaki maboko oyo atikalaki te…M. Schubert. Malamu,
misie. Malamu, ondimi? Ezali pe mpo na miso na yo, boye te?
Ozali kobondela mpo na mama na yo oyo afandi pe wana. Soki
ezali bongo, tombolá loboko. Toyebani te. Ezali bongo? Bópésa
mbote ya loboko, bópésana mbote ya loboko. Malamu, ezali
bongo. Soki bokoki kondima, bokoki kozua!
105 Yesu Klisto oyo asilá kosekwa azali na kati ya ndako
oyo. Azali se ndenge Moko. Ezali kosala bino ndenge nini?
Botiki éte mokili ébenda makasi na bino nyonso? Nkembo!
Nalingi mbotama ya sika! Nalingi Bomoi ya sika! Atá soki
Ekoya na lolenge nini, atá soki nasengeli nákoma motúntuki,
atá eloko nini. Ata soki Ekoya na lolenge nini, nalingi nde
Molimo Mosantu ya solosolo lokola oyo ezali likoló na ngai
sikawa. Nalingi kobatela Yango! Malamu názala na Yango na
esika ya biloko nyonso ya mokili. Amen! Bondimi? Bondimi éte
Azali awa?
106 Boye, bótianamaboko bamoko likoló na bamosusu. Bóyébisa
ngai likambo mosusu oyo Akokaki kosala. Atá moko te. Bózala
na kondima sikawa. Bóndima éte esili.

107 Nkolo Nzambe, Mokeli ya Likoló pe mabelé, Mobandisi ya
Bomoi na Seko, pe Mopesi makabo nyonso ya malamu, Molimo
na Yo ezali awa, na epakweli ya makasi, Nkolo, ezali lokola
éte ndako oyo ezali kopema, koningana ngámbo na ngámbo.
Mpo na nini bato bazali kososola yango te, Nkolo? Basili—basili
nde kosangana mpenza na mokili, bakómi nde malili, na milúlú
pe zololo mingi, na lolenge éte bakoki lisusu koyeba Yo te?
Nkolo Nzambe, tiká éte Nguya oyo ébeta moto nyonso, pe mobeli
nyonso ábika, mosumuki nyonso ábikisama, pe Nzambe zuá
nkembo. Na nzela na Yesu Klisto, Mwana na Nzambe, nasengi
yango. Amen.
108 Bondimi yango? Bótómbolamaboko. Boyambi lobiko na bino
ya nzoto? Nzambe ápambola bino. Sikawa bókende pe bókuta
makambo kaka ndenge bondimi, ekozala ndenge wana. Nazali
komona bimoniseli kopesama mpo na bato mosusu. Ya solo.
Esengeli náya lisusu na mpokwa.
109 Soki ondimi sikawa te, okondima lisusu atá mokolo moko te.
Ya solo. Yesu asalaki yango mbala moko mpamba, pe balobaki:
“Yo nde…Toyebi éte ntango Masiya akoya, Akoyebisa biso
makambo oyo.” Ye mwasi alobaki: “Nayebi éte Masiya moto
akosala yango. Kasi Yo nde Nani?”

Alobaki: “Nazali nde Ye.”
110 Bongo akendeki mbangu na engumba pe alobaki: “Boyá
kotala Mobali Oyo ayebi oyo nazalaki pe oyo nasálá. Oyo nde
Masiya te?”
111 Alobaki: “Makambo yango ekosalema lisusu na ntango ya
suka. Lingómbá ekoteya Solo, Ekotelema likoló na Liloba.
Ekosalela Mibeko nyonso ya Nzambe. Ekosangana na mokili
te. Pe na nzela na yango Nakosala pe Nakosala makambo ya
ndenge moko.”
112 Kasi Alobaki: “Bakozala namotómakasi, loléndo, bakolinga
bisengo koleka Nzambe, bazangi boboto, bakokosela bato
makambo, bakozala lokola basantu,” basambeli minene,
bakendeke na balosambo. “Bakozala lokola basantu, kasi
bakowangana Nguya na yango. Zalá mosika na bato ya ndenge
wana!”
113 Bino bato oyo, ata soki ozalaki na esika nini na kati ya
losambo, baoyo Auti kolobela sikawa, emónoneli etiki ngai.
Soki—soki ezalaki solo, makambo nalobi, pe soki ngai nayebaki
makambo na bino te, bótombola maboko, atá soki ezalaki nani.
Losambo mobimba, moto nyonso—nyonso. Malamu. Bomoni?
Nayebi bango te, natikálá komona bango te; kasi Molimo
Mosantu azali awa pe Ayebi bango. Bozali komona te éte ezali
ngai te?
114 Bóyóka! Soki Ye atieli ngai motema ná yango, Akotiela ngai
pe motema ná Solo ya Liloba, mpamba te Solo ekoki koya bobele

na nzela na Liloba. “Bóbóngola mitema, moko na moko, pe
bóbátisama na Nkombo na Yesu Klisto, mpo na bolimbisi ya
masumu, pe bokozua likabo ya Molimo Mosantu, mpo elaká
yango ezali mpo na bino pe mpo na bana na bino, baoyo
bazali mosika, baoyo nyonso Nkolo Nzambe na biso akobenga.”
Bondimi yango? Mosala ya libatisi ekosalema sima na mwa
ntango moke.
115 Tógumba mitó. Nakosenga na mokengeli éte ábondela, wana
bazali komilengela mpo na libatisi. Nabanzi mosala ya libatisi
ezali kolanda. Malamu. 

